
				இப்பக்கம் மெய்ப்பு பார்க்கப்படவில்லை
அரசியல் அதிகாரம் 45

தக்கார் இனத்தனாய், தான் ஒழுக வல்லானைச்

செற்றார் செயக்கிடந்தது இல். 4 தகுதி உள்ள பெரியோர்களின் துணையைப் பெற்று, அவர்களுடைய ஆலோசனைப்படி நடக்கக்

கூடியவனுக்குப் பகைவர் செய்யக்கூடிய தீங்கு எதுவும் இல்லை. .”

இடிக்கும் துணையாரை ஆள்வாரை, யாரே, கெடுக்கும் தகைமையவர்? 447 குற்றத்தைக் கண்டித்து, அறிவுரை கூறத்தக்க பெரியோரின் துணை யோடு நடக்கின்றவரைக் கெடுத்துவிட யாரால் முடியும்?

இடிப்பாரை இல்லாத ஏமரா மன்னன், கெடுப்பார் இலானும், கெடும். 4 48 தீமைகளைக் கண்டித்து அறிவுரை கூறத்தக்க பெரியோரின் துணையைப் பெறாத அரசனைக் கெடுக்கத்தக்க பகைவர் எவரும் இல்லாவிட்டாலும் தானே கெட்டுப் போவான்.

முதல் இலார்க்கு ஊதியம் இல்லை;- மதலைஆம சார்பு இலார்க்கு இல்லை, நிலை. 449 மூலதனம் இல்லாத வர்த்தகருக்கு லாபம் கிடைக்காது. அதுபோல, தம்மை ஆதரித்துப் பாதுகாக்கும் பெரியோரின் துணை இல்லாதவருக்கு நிலையான பெருமை இல்லை.

பல்லார் பகை கொளலின் பத்து அடுத்த தீமைத்தேநல்லார் தொடர்கை விடல். 450 நல்ல பெரியோருடைய நட்பைக் கைவிடுவது, பலருடைய பகையைத் தேடிக் கொள்ளுவதைவிடப் பல மடங்கு தீமையைத் தரும்.

